
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

মানসিংহ।
৩৩


কেকয়ী হইলবাম, বনবাসে গেলা রাম, শোকে দশরথ ছাড়েকায় জানকী লক্ষ্মণে লয়ে, রাম যান দ্রুত হয়ে, গুহক চণ্ডালে কৈলা সখা। শ্রীরাম দণ্ডকবাসী, তথা উত্তরিলা আসি, রাবণ ভগিনী শূর্পণখা॥ রামেরে ভজিতে চায়, সীতারে লঙ্ঘিতে যায়, লক্ষ্মণ কাটিলা নাক তার। সেই হেতু রামশরে, খর দূষণাদি মরে, শূর্পণখা করে হাহাকার॥ শুনি শূর্পণখা মুখে, রাবণ মনের দুখে বনে গেল মারীচে লইয়া। মায়ামৃগরূপ হয়ে, মারীচ রামেরে লয়ে, দূরে গেল মায়া প্রকাশিয়া॥ রামবাণে হত হয়ে, হায় রে লক্ষ্মণ কয়ে, মায়ামৃগ মারীচ মরিল। লক্ষ্মণ সীতার বোলে, তথা গেলা উত্তরোলে, সীতা হরি রাবণ লইল॥ রাম মায়ামৃগ নাশি, লক্ষ্মণ সহিত আসি, পর্ণশালে না দেখিয়া সীতা। সীতার উদ্দেশে যান, পথে মিলে হনূমান, সুগ্রীব বানর হৈল মিতা॥ সুগ্রীবের পক্ষ হৈলা, সপ্ত তাল ভেদ কৈলা, মহাবলি বালিরে বধিলা। সুগ্রীবেরে রাজ্য দিয়া, হনূমানে পাঠাইয়া, জানকীর সংবাদ জানিলা॥ কপিগণে পাঠাইয়া, শিলা তরু আনাইয়া, সিদ্ধ বাঁধি ভবানী পূজিলা। সিন্ধু পার হৈল রাম, মনে মানি পরিণাম, বিভীষণ আসিয়া মিলিলা॥ অনেক সমর হৈল, কুম্ভকর্ণ আদি মৈল, ইন্দ্রজিত প্রভৃতি মরিল। রাবণ রুষিয়া মনে, যুঝে শ্রীরামের সনে, শক্তিশেলে লক্ষ্মণে বিন্ধিল॥ রাম কন হনূমানে, সে গন্ধমাদন আনে, তাহে ছিল বিশল্যকরণি। পাইয়া তাহার ঘ্রাণ, লক্ষ্মণ পাইলা প্রাণ, দেবগণ করে জয়ধ্বনি॥ রাবণ আইল রণে, রঘুনাথ ক্রোধ মনে, ব্রহ্ম অস্ত্রে তাহারে বধিলা।

॥ ২২ ॥

